
Ormurin í Laugarfljóti

Gunnar gav Íslandi Skriðuklaustur

ormurin vaksin ógvuliga 
nógv, og var um at bresta 
eskjuna, hann lá í saman við 
ringinum.

Gentan visti nú ikki síni 
livandi ráð annað enn, at 
tveita eskjuna við ringi og 
ormi í út í ánna Laugarfljóti.

Og meðan ringurin 
ongantíð gjørdist meira enn 
tað, hann av byrjantíð var, 
vaks ormurin ár undan ári.

Han gjørdist so stórur, 
at hann ran langt inn á 
áarbakkarnar, og har fangaði 
og át hann fólk og fæ, sum 

vóru so óskettin at koma 
honum í nánd.

Hetta kundi sjálvsagt ikki 
ganga, men at fáa bilbukt við 
orminum var lættari sagt 
enn gjørt.

Fólk úr Egilsstaði, har 
Laugarfljót rennur ígjøg­
num, vistu ikki síni livandi 
ráð, men so einaferð fingu 
tey fatur á tveimum ganda­
kallum úr Lapplandi, og teir 
komu til Íslands at vita, um 
teir ikki kundu hjálpa.

Teir kavaðu í Laugarfljót 
og fingu sanniliga fatur á 

ringinum. Hartil fingu teir 
eisini bundiuð ormin fastan 
í botnin á ánni, bæði høvdið 
og halan. Og tað er tí, at tað 
nú bara við hvørt hepnast 
hjá orminum at stinga rygg­
in burtur úr ánni.

So seint sum í vár, greiddi 
frásøgumaðurin frá, hevði 
tað hepnast einnum bónda, 
einum gomlum manni, at fáa 
tikið eina mynd av orminum, 
og tað giongu bert fáar vikur, 
so var eitt stórt filmslið í Ís­
landi at gera eina sending 
um ormin í Laugarfljóti. 

Teir høvdu nevniliga sær 
myndina á facebook, sam­
an við 5-6 milliónum av 
hyggjarum, og nú skal 
hendan sendingin vísast í 
amerikanskum sjónvarpi, 
greiddi tíðindafróði íslend­
ingurin frá.

Soleiðis síggja Skriðuklaustur út í dag. Eitt 
vælaverk, sum íslendingar stoltir vísa fram

Leo Poulsen

Søgan sigur, at tað var 
ein prestur, sum fekk 
boð um, at ein maður lá 
á deyðastrá. Presturin 
mátti tí ríða á hestabaki 
allan tann langa veg 
gjøgnum Flojótsdalin 
higar, sum maðurin búði.

Men ólukkutíð, tá 
hann kom fram, hevði 
hann gloymt alt tað, 
hann skuldi nýta til 
mannin, og tí mátti ein 
ungur drongur ríða allan 
tann langa vegin, hagani 
prestur var komin, fyri at 
fáa hendur á tí, prestur 
skuldi nýta.

Men tað hendi seg 
ikki mætari, enn at tá 
drongurin kom til tað, 
sum nú er Skriðuklaustur, 
rendi hann seg í kalik 
fullan av víni, og hartil 
lá breyð omaná. Og tað 

varð mett sum eitt undur, 
og tí varð bygt júst á 
Skriðuklaustri.

Navnið Skriðuklaustur 
er tvíbýtt, og fyrri partur 
av navninum kemur 
heilt einfalt av, at tað 
liggja fleiri skriður í 
skráninginum omanfyri, 
og seinna orðið sigur segl 
íka sjálvt, nevniliga at 
tað upprunaliga var eitt 
klostur.

Hetta var somuleiðís 
seinasta klostrið, sum 
bygt varð í Íslandi. 
Klostrið er bygt umleið 
1490, og tilhoyrandi 
kirkjan varð vígd í 1512, 
so íslendingar kunnu 
hátíðarhalda 500 ára hald 
júst í ár.

Reformatiónin kom 
til Íslands í 1550, so 
hesir fimm munkarnir 
fingu bara 60 ár í nýggja 
Skriðuklaustri.

Tað var í mong ár hildið, 
at uppruna bústaðurin á 
Skriðuklaustri var har, sum 
verandi bygningur stendur, men 
í 2000 fingu teir prógv fyri, at 
bústaðurin var nakað niðanfyri

